
SLUŢBENI GLASNIK 
OPĆINE VISOKO 

 

 

 

12. 

Na osnovu člana 2, 8 i 13. Zakona o 

principima lokalne samouprave u Federaciji 

Bosne i Hercegovine ("Službene novine 

FBiH" broj 49/06, 51/09) i člana 22. Statuta 

općine Visoko ("Službeni glasnik Općine 

Visoko", broj 1/11 i 8/13), Općinsko vijeće 

Visoko na svojoj 17.  sjednici održanoj dana 

30.03.2018.godine,  donijelo je  

 

ODLUKU  

O NAĈINU OZNAĈAVANJA I 

EVIDENTIRANJA NASELJENIH 

MJESTA, POSLOVNIH ZONA, ULICA, 

TRGOVA I KUĆNIH BROJEVA 
 

DIO PRVI – UVODNE ODREDBE 

 

Ĉlan 1. 

(Predmet regulisanja) 

 

Ovom Odlukom ureĎuje se način označavanja 

naziva naseljenih mjesta, poslovnih zona, ulica 

i trgova, način utvrĎivanja kućnih brojeva, 

način označavanja zgrada i graĎevinskih 

parcela kućnim brojevima, kao i voĎenje 

registra naselja, poslovnih zona, ulica, trgova i 

kućnih brojeva. 

 

Ĉlan 2. 

(Nadleţnost nad provoĊenjem Odluke) 

 

Označavanje naziva naseljenih mjesta, 

poslovnih zona, ulica i trgova, utvrĎivanje 

kućnih brojeva i voĎenje registra kućnih 

brojeva, ulica, trgova i naseljenih mjesta iz 

člana 1. ove Odluke obavlja Služba za 

urbanizam, stambene, geodetske poslove, 

katastar nekretnina i javne nabavke (u daljem 

tekstu: Služba). 

Nadzor nad radom Službe vrši Federalna 

uprava za geodetske i imovinsko-pravne 

poslove koja će za potrebe izrade registra 

jedinici lokalne samouprave besplatno ustupiti 

aplikaciju za elektronsko voĎenje registra dok 

će jedinica lokalne samouprave Federalnoj 

upravi za geodetske i imovinsko-pravne 

poslove ustupiti podatke u svrhu voĎenja 

jedinstvenog Adresnog registra za područje 

Federacije Bosne i Hercegovine. 

 

Ĉlan 3.  

(Upotreba jezika i pisma) 

 

Nazivi naseljenih mjesta, poslovnih zona, ulica 

i trgova ispisuju se velikim latiničnim slovima, 

s tim da se nazivi naseljenih mjesta i poslovnih 

zona ispisuju velikim, a naziv ulice na tablici 

sa kućnim brojem ispisuju se malim latiničnim 

slovima. 

 

 

DIO DRUGI – NAĈIN OZNAĈAVANJA 

NAZIVA NASELJENIH MJESTA I 

NASELJA 

 

Ĉlan.4. 

(Oznaĉavanje naseljenog mjesta) 

 

Naseljeno mjesto označava se pločom s 

nazivom naseljenog mjesta. Pločom s nazivom 

naseljenog mjesta smatra se saobraćajni znak 

"naziv naseljenog mjesta" koji se izraĎuje i 

postavlja prema posebnom propisu o 

saobraćajnim znakovima. 

 

 

Ĉlan 5. 

(Oznaĉavanje naseljenog mjesta na 

lokalnim i nekategorisanim cestama) 

Na lokalnim i nekategorisanim cestama,  

naseljeno mjesto označava se  pločom od 

trajnog materijala na kojoj je ispisan naziv 

naseljenog mjesta, veličine ne manje od 60 x 

40 cm, postavljenoj na posebnim stubovima, s 

desne strane ceste, na ulazu u graĎevinsko 

područje naseljenog mjesta. 

Tekst naziva naseljenih mjesta ispisuje se 

bijelim štampanim latiničnim slovima na 

podlozi zelene boje. 

Ĉlan 6. 

(Naĉin oznaĉavanja naselja) 

 

Na označavanje naselja, koja predstavljaju  

izgraĎen, nastanjen, prostorno i funkcionalno 

objedinjen dio naseljenog mjesta, sukcesivno 

se primjenjuju  odredbe  članova 4. i 5. ove 

Odluke, a označavanje se vrši temeljem Plana 

podjele na naselja kojeg donosi predstavničko 

tijelo jedinice lokalne samouprave. 

DIO TREĆI – NAĈIN OZNAĈAVANJA 

NAZIVA ULICA I TRGOVA 

Ĉlan 7. 

(Obaveza dodjeljivanja naziva ulicama i 

trgovima) 

 

 Nazivi ulica i trgova dodjeljuju se u 

naseljenim mjestima koja imaju više od 2000 

stanovnika. 

Iznimno od odredbi stava 1. ovog člana nazivi 

ulica i trgova mogu se dodijeliti i u naseljenim 

mjestima manjim od 2000 stanovnika ako tako 

odluči Općinsko vijeće. 

Ĉlan 8.  

(Dodjeljivanje naziva ulicama i trgovima) 

 

„Plan podjele na ulice i trgove“ koji se 

izraĎuje na temelju Baze podataka katastra 

nekretnina (u daljnjem tekstu: BPKN), a 

predstavlja grafički prikaz podjele naseljenog 

mjesta na ulice i trgove, osnova je za 

imenovanje ulica i trgova i sastavni dio akta o 

njihovom imenovanju. 

Ĉlan 9.  

(Izmjena naziva ulice i trga) 

 

Kada Općinsko vijeće  utvrdi ili izmjeni naziv 

ulice ili trga, dužno je o tome obavijestiti 

Službu nadležnu za komunalne poslove, u roku 

od 30 dana od dana utvrĎivanja, odnosno 

izmjene naziva ulice ili trga.  

O izvršenoj promjeni naziva Služba nadležna 

za komunalne poslove će u skladu sa članom 

27. ove Odluke pokrenuti aktivnosti  i izvršiti 

označavanje ulice i trga u roku od 30 dana od 

dana prijema te obavijesti. 

 

Ĉlan 10. 

(Oznaĉavanje ulica i trgova) 

 

Označavanje naziva ulica i trgova vrši se 

postavljanjem tabli od trajnog materijala, 

minimalnih dimenzija 50 x 30 cm, sa ispisanim 

imenom ulice, odnosno trga, tako da se:  

a) u svakoj ulici, na početku i na kraju 

ulice, te na svakom značajnijem 

raskršću s obje strane postave table,  

b) na svakom trgu na mjestima 

spajanja ulica s trgom, na desnu stranu 

izlaska ulice na trg  postave table.  

 

Ploča s nazivom ulice ili trga postavlja se na 

zgrade po mogućnosti na visini 2,5 metra od 

tla.  

Ako na mjestu gdje je potrebno ploču postaviti 

nema zgrade, ako je zgrada zaklonjena ili 

udaljena od trotoara tako da natpis na ploči 

nije uočljiv, ploča s nazivom ulice ili trga 

postavlja se na zaseban nosač (stub, okvir i sl.) 

minimalne visine 2,5 metra. 

Tekst naziva ulica i trgova ispisuje se bijelim 

štampanim latiničnim slovima na podlozi 

zelene boje. 

Detaljni izgled table za označavanje ulica i 

trgova prikazan je u Grafičkom prilogu broj 1. 

koji je sastavni dio ove Odluke. 

 

DIO ĈETVRTI – NAĈIN OZNAĈAVANJA 

NAZIVA POSLOVNIH ZONA 

Ĉlan 11. 

(Oznaĉavanje poslovne zone) 

 

Označavanje poslovne zone vrši se 

postavljanjem tabli od trajnog materijala, 

minimalnih dimenzija 60 x 40 cm, sa ispisanim 

nazivom poslovne zone. 

Naziv poslovne zone treba da bude ispisan 

velikim štampanim slovima. 

Ploča sa nazivom poslovne zone postavlja se 

na posebnim stubovima, s desne strane 

saobraćajnice, na ulazu u područje poslove 

zone.  

Tekst naziva poslovnih zona ispisuje se bijelim 

štampanim latiničnim slovima na podlozi 

zelene boje. Detaljan izgled table za 

označavanje poslovne zone prikazan je u 

Grafičkom prilogu broj 2. koji je sastavni dio 

ove Odluke. 

DIO PETI – NAĈIN  UTVRĐIVANJA 

KUĆNIH  BROJEVA  I    OZNAĈAVANJA 

ZGRADA I GRAĐEVINSKIH PARCELA 

KUĆNIM  BROJEVIMA 

Ĉlan 12. 

(Naĉela utvrĊivanja kućnih brojeva) 

 

Kućni broj utvrĎuje se za sve stambene i 

poslovne zgrade, graĎevinske parcele, kao i 

privremene objekte izgraĎene ili postavljene u 

skladu sa propisima o planiranju i gradnji.  

Pod stambenom zgradom, u smislu ove 

Odluke, podrazumijeva se zgrada u kojoj se 

stalno ili privremeno stanuje.  

Pod zgradom u kojoj se privremeno stanuje, u 

smislu ove Odluke podrazumijeva se 

vikendica,  ljetnikovac, baraka i druga zgrada u 

kojoj se stanuje samo u sezoni.  

Pod poslovnom zgradom, u smislu ove Odluke, 

podrazumijeva se svaka zgrada namijenjena za 

obavljanje privrednih, prosvjetnih, 

zdravstvenih, socijalnih, kulturnih, upravnih i 

drugih djelatnosti, kao i za smještaj i čuvanje 

materijalnih dobara.  

Pod graĎevinskom parcelom, u smislu ove 

Odluke, podrazumijeva se najmanji dio 

prostora koji je urbanističkim planom 

namijenjen za izgradnju i koji obuhvata jednu 

ili više katastarskih parcela ili njenih dijelova. 

Ĉlan 13. 

(Zgrade za poljoprivredne svrhe) 

 

Za zgrade koje služe u poljoprivredne svrhe 

(silosi, štale i slično), ne utvrĎuje se kućni broj 

u skladu sa članom 11. ove Odluke, osim ako u 

njima postoji stan namijenjen za stalno ili 

privremeno stanovanje.  

 Ako se zgrade iz stava 1. ove Odluke nalaze 

na posebnoj graĎevinskoj parceli utvrĎuje se 

kućni broj te graĎevinske parcele. 

Ĉlan 14. 

(UtvrĊivanje kućnih brojeva u naseljenom 

mjestu) 

 

UtvrĎivanje i označavanje kućnih brojeva vrši 

se posebno za svako naseljeno mjesto.  

UtvrĎivanje i označavanje kućnih brojeva vrši 

se posebno za svaku ulicu u naseljenom 

mjestu, pri čemu zgrade, odnosno graĎevinske 

parcele s lijeve strane ulice, odakle počinje 

utvrĎivanje, dobivaju neparne kućne brojeve, 

počevši od broja jedan, a zgrade, odnosno 

graĎevinske parcele s desne strane ulice, parne 

brojeve, počevši od broja dva.  

UtvrĎivanje i označavanje kućnih brojeva u 

svakoj ulici vrši se s kraja ulice koji je bliži 

glavnom dijelu, odnosno centru naseljenog 

mjesta i nastavlja u pravcu periferije.  

U naseljenim mjestima ili dijelovima 

naseljenih mjesta smještenim pretežno uz 

jednu cestu, označavanje zgrada brojevima u 

ulici na toj cesti počinje i teče u smjeru oznake 

kilometara, a ako smjer označavanja 

kilometara nije utvrĎen, označavanje zgrada 

brojevima počinje od kraja koji je bliži glavnoj 

cesti. 

Ĉlan 15. 

(Posebna pravila za utvrĊivanje kućnih 

brojeva) 

 

Za dvije ili više zgrada u istoj ulici ne može se 

utvrditi isti kućni broj.  

Ako zgrada ima više ulaza neposredno vezanih 

za ulicu, svakom ulazu utvrĎuje se poseban 

kućni broj.  

Ako utvrĎivanje dodatnog kućnog broja za 

ulaz u zgradu izaziva potrebu promjene ostalih 

kućnih brojeva na zgradama, za sve ulaze u 

zgradu utvrdit će se isti kućni broj kome se 

dodaju slovne oznake po abecednom redu, 

počevši od slova A.  

Za dvorišne zgrade utvrĎuje se kućni broj 

ulične zgrade kome se dodaje slovna oznaka 

po abecednom redu, a ako ulična zgrada ima 

više ulaza s kućnim brojem utvrĎenim slovnim 

oznakama, dvorišnoj zgradi se utvrĎuje kućni 

broj ulične zgrade s narednom slovnom 

oznakom. 

Ĉlan 16. 

(UtvrĊivanje kućnih brojeva na trgu) 

 

UtvrĎivanje kućnih brojeva na trgu vrši se u 

kontinuitetu u smjeru kretanja kazaljke na 

satu, počevši od ugla glavne ulice i od broja 

jedan.  

Ĉlan 17. 

(UtvrĊivanje kućnih brojeva za zgrade 

izgraĊene na jednoj strani ulice) 

 

Zgrade izgraĎene samo jednom stranom ulice, 

ukoliko drugom stranom izgradnja nije 

moguća ili nije predviĎena (ulice uz obalu i 

sl.), označavaju se uzastopnim brojevima od 

broja jedan na više. 

 

Ĉlan 18. 

(UtvrĊivanje kućnih brojeva u naseljenim 

mjestima koja nisu podijeljena na ulice i 

trgove i naseljima) 

 

U naseljenim mjestima, koja nisu podijeljena 

na ulice i trgove i naseljima kućni brojevi se  

utvrĎuju uzastopnim brojevima od jedan na 

više i to onim redom koji je najpogodniji za 

najkraći, odnosno najprirodniji prijelaz od 

broja do broja.  

Ako se naseljeno mjesto, odnosno naselje iz 

stava 1. ovoga člana nalazi uz cestu, zgrade se 

označavaju brojevima prema članu 12. stavu 

2., 3. i 4. ove Odluke. 

 

Ĉlan 19. 

(UtvrĊivanje kućnih brojeva u naseljenim 

mjestima koja nisu podijeljena na ulice i 

trgove i naseljima koja su sastavljena iz više 

dijelova) 

 

U naseljenim mjestima koja nisu podijeljena 

na ulice i trgove i naseljima koja su sastavljena  

iz više dijelova, kućni brojevi se utvrĎuju 

prema članu 18. ove Odluke najprije u jednom 

dijelu, a zatim nastavljaju brojevima u drugom 

i tako redom do posljednjeg dijela tog 

naseljenog mjesta onim redom, koji je 

najpogodniji za najkraći odnosno najprirodniji 

prijelaz od jednog do drugog dijela naseljenog 

mjesta. 

 

Ĉlan 20 

(UtvrĊivanje kućnog broja za 

novoizgraĊenu zgradu) 

 

Zgradi sagraĎenoj izmeĎu dvije postojeće 

zgrade poslije izvršenog utvrĎivanja kućnih 

brojeva, utvrĎuje se kućni broj prve susjedne 

zgrade manjeg kućnog broja, kome se dodaje 

slovna oznaka po abecednom redu.  

Ĉlan 21  

(UtvrĊivanje kućnog broja za graĊevinsku 

parcelu) 

 

Za graĎevinske parcele koje imaju izlaz na 

dvije ili više ulica, može se utvrditi samo jedan 

kućni broj.  

 Ako se graĎevinska parcela kojoj je već 

utvrĎen kućni broj cijepa, prvi cijepani dio do 

susjedne zgrade nižeg kućnog broja zadržat će 

ranije utvrĎeni kućni broj, a za ostale dijelove 

utvrĎuje se isti kućni broj sa slovnom oznakom 

po abecednom redu, u zavisnosti od broja 

cijepanih dijelova. 

Ĉlan 22. 

(Uvjerenje o utvrĊivanju kućnog broja) 

 

Služba odreĎuje i potvrĎuje kućni broj 

Uvjerenjem. Uvjerenje kojim se odreĎuje 

kućni broj, pored općih podataka sadrži i 

oznaku katastarske čestice na kojoj je zgrada 

sagraĎena, odnosno na kojoj se nalazi 

graĎevinska parcela. 

 

Ĉlan 23. 

(Oznaĉavnje kućnih brojeva) 

 

Pločica s kućnim brojem postavlja se na 

zgradu tako da je vidljiva s ulice odnosno 

javne ili druge ceste od koje se pristupa zgradi 

i to desno od ulaza, neposredno iznad ulaza ili 

na dijelu zgrade koji je bliži ulazu. 

Označavanje graĎevinskih parcela kućnim 

brojevima vrši se postavljanjem pločice na 

posebnom stubu visine 2,5 m u lijevom uglu 

parcele od glavne ulice, odnosno puta, ako je 

parcela ograĎena postavljanje table vrši se na 

ulazu parcele vodeći računa o njenoj 

vidljivosti.  

Pločica s kućnim brojem iz stava 1. i 2. ovog 

člana izraĎuje se od trajnog materijala  

minimalnih dimenzija 20x15 centimetara u 

boji jednakoj boji ploča kojima su označene 

ulice i trgovi u tom naseljenom mjestu.  

U naseljenim mjestima koja nisu podijeljena na 

ulice i trgove, na pločici ispod broja zgrade 

ispisuje se naziv naseljenog mjesta, a boja 

pločice jednaka je boji ploča kojima su u 

naseljenim mjestima na području jedinice 

lokalne samouprave označeni nazivi ulica i 

trgova. 

Oznaka kućnih bojeva ispisuje se bijelim 

brojevima na podlozi zelene boje. 

Detaljan izgled pločice s kućnim brojem 

prikazan je u Grafičkom prilogu broj 3. koji je 

sastavni dio ove Odluke. 

Ĉlan 24. 

(Rok za postavljanje kućnog broja) 

 

Općinska služba nadležna za komunalne 

poslove dužna je označiti zgrade, graĎevinske 

parcele i privremene objekte kućnim brojevima 

u skladu sa planiranim sredstvima u budžetu. 

Ĉlan 25. 

(Postupanje sa srušenim zgradama) 

 

Služba će ukinuti kućni broj zgradi koja je 

srušena. Ukinuti broj zgrade može se odrediti 

novosagraĎenoj zgradi ako se uklapa u način 

označavanja zgrada utvrĎen ovom Odlukom. 

Ĉlan 26. 

(Uslovi za promjenu kućnog broja) 

 

Kućni broj će se promijeniti: 

a) ako zgrada ili graĎevinska 

parcela promijeni pripadnost ulici ili trgu,  

b) ako doĎe do spajanja ili razdvajanja 

ulica odnosno trgova, 

c) ako doĎe do podjele naseljenog 

mjesta na ulice i trgove,  

d) ako to nalažu promjene nastale u 

područjima naseljenih mjesta.  

Uvjerenje kojim se evidentira i potvrĎuje 

promjena kućnog broja sadrži i dosadašnji 

kućni broj, novi kućni broj zgrade, te oznaku 

katastarske čestice na kojoj je zgrada 

sagraĎena. 

 

DIO ŠESTI – OSTALE ODREDBE O 

OZNAĈAVANJU NASELJENIH MJESTA, 

ULICA, TRGOVA, ZGRADA I 

GRAĐEVINSKIH PARCELA 
 

Ĉlan 27. 

(Nabavka i postavljanje ploĉa i ploĉica s 

nazivima i kućnim brojevima) 

 

Nabavku i postavljanje tabli s nazivima 

naseljenih mjesta, poslovnih zona, ulica, trgova 

i kućnim brojevima vrši Općinska služba 

nadležna za komunalne poslove. 

Ĉlan 28. 

(Troškovi oznaĉavanja) 

 

Troškove označavanja naseljenih mjesta, ulica 

i trgova nazivima (nabavka i postavljanje tabli) 

i troškove održavanja tabli kao i troškove 

označavanja zgrada i graĎevinskih parcela 

kućnim brojevima (nabavka i postavljanje 

tabli) snosi jedinica lokalne samouprave. 

Ĉlan 29. 

(Obaveze vlasnika, investitora, korisnika) 

 

Vlasnik, odnosno investitor nove zgrade ili 

privremenog objekta, kao i vlasnik, odnosno 

korisnik graĎevinske parcele dužan je:  

a) omogućiti da se tabla ulice ili trga, 

odnosno tablica s kućnim brojem 

postavi na njegovom objektu, odnosno 

na njegovoj graĎevinskoj parceli;  

b)  održavati čistom tablicu s kućnim 

brojem i brinuti se da kućni broj bude 

vidljiv i čitak;  

c) obavijesti Službu nadležnu za 

komunalne poslove o oštećenju ili 

uništenju tablice s kućnim brojem, u 

roku od 30 dana od dana nastanka 

oštećenja ili uništenja.  

Vlasnik, investitor, odnosno korisnik iz stava 

1. ovog člana dužan je, u cilju evidentiranja 

promjena, prijaviti Službi sve promjene koje se 

odnose na izgradnju novog, odnosno rušenje 

postojećeg objekta ili cijepanje parcele, u roku 

od 30 dana od dana nastanka promjene. 

Ĉlan 30. 

(Prijava izgradnje, kupovine objekta, 

graĊevinske parcele) 

 

Vlasnik, odnosno investitor nove zgrade, 

privremenog objekta i graĎevinske parcele 

dužan je, u roku od 30 dana od dana 

podnošenja prijave početka izvoĎenja radova, 

odnosno podnošenja prijave za postavljanje 

privremenog objekta u smislu propisa o 

planiranju i gradnji, podnijeti zahtjev za 

utvrĎivanje kućnog broja i označavanje zgrade 

ili privremenog objekta kućnim brojem.  

Ĉlan 31. 

(Zabrana neovlaštenog oznaĉavanja i 

skidanja) 

 

Zabranjeno je neovlašteno označavanje, 

skidanje, oštećivanje i narušavanje izgleda 

tablica s kućnim brojevima i tabla s nazivima 

naseljenih mjesta, poslovnih zona, ulica i 

trgova.  

DIO SEDMI - REGISTAR PROSTORNIH 

JEDINICA 

Ĉlan 32. 

(Registar prostornih jedinica) 

 

Registar prostornih jedinica je evidencija 

naseljenih mjesta, poslovnih zona, ulica, trgova 

i kućnih brojeva na teritoriju jedinice lokalne 

samouprave. 

Registar prostornih jedinica vodi se kao 

sastavni dio BPKN u skladu sa modelom 

podataka katastra nekretnina i ovom Odlukom. 

Ĉlan 33. 

(VoĊenje registra prostornih jedinica) 

 

Registar prostornih jedinica za teritorij jedinice 

lokalne samouprave vodi i održava nadležna 

služba. 

 

 

Ĉlan 34. 

(Kaznene odredbe) 

 

Novčanom kaznom od 200. do 1000. KM 

kaznit će se za prekršaj vlasnik, odnosno 

investitor nove zgrade ili privremenog objekta, 

vlasnik, odnosno korisnik graĎevinske parcele 

ili korisnik poslovnog prostora, ako:  

a) ne omogući da se tabla s nazivima 

ulica i trgova, odnosno tablica s 

kućnim brojem postavi na njegovom 

objektu, odnosno graĎevinskoj parceli 

(član 29. stav 1. tačka a.);  

b) ne održava čistom tablicu s kućnim 

brojem i ne brine se o vidljivosti i 

čitkosti kućnog broja (član 29. stav 1. 

tačka b.);  

c) u propisanom roku ne obavijesti 

Službu o oštećenju ili uništenju tablice 

s kućnim brojem (član 29. stav 1. tačka 

c.);  

d) u propisanom roku ne prijavi sve 

promjene koje se odnose na izgradnju 

novog, odnosno rušenje postojećeg 

objekta ili cijepanje parcele (član 29. 

stav 2.);  

e) u propisanom roku ne podnese 

zahtjev za utvrĎivanje i označavanje 

kućnog broja za novoizgraĎenu zgradu 

ili privremeni objekt, odnosno 

graĎevinsku parcelu (član 29. stav 1. i 

2.);  

f) neovlašteno označava ili skida 

tablice s kućnim brojevima ili table s 

nazivima naseljenih mjesta, ulica i 

trgova (član 31.). 

Novčanom kaznom od 50 do 200 KM kaznit će 

se za prekršaj iz stava 1. ovog člana i 

odgovorna osoba u pravnoj osobi. 

Novčanom  kaznom iz stava 1. ovog člana 

kaznit će se za prekršaj i osoba koja 

neovlašteno označava, skida, oštećuje ili 

narušava izgled tablice s kućnim brojevima ili 

table s nazivima naseljenih mjesta, ulica i 

trgova (član 31.). 

DIO OSMI – PRELAZNE I ZAVRŠNE 

ODREDBE 

Ĉlan 35. 

(Postupanje s postojećim kućnim 

brojevima) 

 

Zgrade označene brojevima po dosadašnjim 

propisima zadržavaju svoje brojeve, osim u 

slučajevima iz člana 26. ove Odluke.  

Brojevi zgrada odreĎeni prema dosadašnjim 

propisima mogu se promijeniti radi 

usklaĎivanja načina označavanja zgrada 

brojevima s odredbama ove Odluke, ako je 

označavanjem zgrada u znatnoj mjeri otežana 

orjentacija odnosno snalaženje po brojevima 

zgrade u naselju, ulici odnosno trgu. 

 

Ĉlan 36. 

(Zapoĉeti postupci utvrĊivanja kućnih 

brojeva) 

 

Postupci za utvrĎivanje kućnih brojeva koji 

nisu završeni do dana stupanja na snagu ove 

Odluke, okončat će se u skladu sa odredbama 

ove Odluke. 

Ĉlan 37. 

(Osiguranje uslova za digitalno voĊenje 

Registra prostornih jedinica) 

 

Jedinica za lokalnu samoupravu je dužna 

osigurati uslove za  digitalno voĎenje Registra 

prostornih jedinica na razini  jedinice lokalne 

samouprave u roku od 12 mjeseci  od dana 

stupanja na snagu ove Odluke. 

Ĉlan 38. 

(Stupanje na snagu) 

 

Ova Odluka stupa na snagu osmog dana od 

dana objave u ( „Službenom glasniku Općine 

Visoko"). 

Broj:  01/1-02-94/18                  PREDSJEDAVAJUĆI 

30.03.2018.godine                   Općinskog vijeća Visoko 

                                                     Bajro Fejzić, prof, s.r. 

 

 

13. 

Na osnovu člana 13. Zakona o principima 

lokalne samouprave (“Službene novine 

Federacije Bosne i Hercegovine“, broj 49/06 i 

51/09), a u vezi sa članom 5. i 7. Zakona o 

zakupu poslovnih zgrada i prostorija 

(„Službeni list SR BiH“, broj 33/77, 12/87, 

30/90 i „Službeni list RBiH“, broj 13/94) i 

člana 22. tačka 7. Statuta Općine Visoko 

(„Službeni glasnik općine Visoko“ br. 1/11 i 

8/13), Općinsko vijeće Visoko na 17. sjednici 

održanoj dana 30.03. 2018. godine, d o n i j e l 

o  j e: 

 

ODLUKU  

o izmjenama i dopunama Odluke 

o davanju u zakup poslovnih prostora 

kojima pravo raspolaganja ima Općina 

Visoko 

                      

Ĉlan 1. 

 

U Odluci o davanju u zakup poslovnih 

prostora kojima pravo raspolaganja ima 

Općina Visoko (“Službeni  

glasnik Općine Visoko”, broj 9/17),  u članu 

23. stav (6) briše se alineja 2 “ -Poreska 

ispostava Visoko”. 

     

   Ĉlan 2. 

 

U članu 23. iza stava (6) dodaje se stav (7) koji 

glasi: 

 

“Član 23. 

 

(7)  Za poslovne prostore koje koristi Poreska 

ispostava Visoko obračunavaju se režijski 

troškovi u iznosu 1.319,11 KM mjeseĉno za 

period od 01.12.2017.godine do 

31.12.2018.godine, a za naredni period 

primjenjuju se odredbe člana 23. stav (6) i 

člana 24. stav (1) i (2).”.  

  

Ĉlan 3. 

 

Ova Odluka stupa na snagu danom donošenja i 

biće objavljena u “Službenom glasniku Općine 

Visoko”. 

                              
Broj:  01/1-02-95/18                 PREDSJEDAVAJUĆI 

30.03.2018.godine                   Općinskog vijeća Visoko 

                                                    Bajro Fejzić, prof, s.r. 

 

                                       

14.  
Na osnovu člana 22. stav 2. Zakona o stvarnim 

pravima Federacije Bosne i Hercegovine 

("Službene novine Federacije Bosne i 

Hercegovine", broj 66/13 i 100/13), člana 13. 

Zakona o principima lokalne samouprave u 

Federaciji Bosne i Hercegovine ("Službene 

novine Federacije Bosne i Hercegovine", broj 

49/06) i člana 22. tačka 5. Statuta Općine 

Visoko ("Službeni glasnik Općine Visoko", 

broj 1/11 i 8/13), Općinsko vijeće Visoko na 

17. sjednici održanoj 30.03. 2018. godine 

donijelo je: 

 

O D L U K U 

 
Ĉlan 1. 

 

UtvrĎuje se da je prestao status javnog 

dobra na nekretnini označeno k.č. 1764/2 

nekategorisani put površine 150 m2  KO 

Gračanica, upisan kao dobro u općoj upotrebi-

putevi  nosilac SIZ Osnovna zajednica 

komunalnih djelatnosti. 

 

Ĉlan 2. 

Zemljišnoknjižni ured će, nakon 

stupanja na snagu ove Odluke, izvršiti brisanje 

upisa dobra u općoj upotrebi na k.č. 1764/2 i 

upisati "gradilište" u korist Općine Visoko sa 

pravom vlasništva 1/1.  

 

Ĉlan 4.   

 Ova odluka stupa na snagu danom 

objave u "Službenom glasniku Općine 

Visoko". 

 
Broj:  01/1-02-96/18                  PREDSJEDAVAJUĆI 

30.03.2018.godine                    Općinskog vijeća Visoko 

                                                     Bajro Fejzić, prof, s.r. 

 

 

15. 

Na osnovu člana 22 i 363. stav 3. tačka 3. 

Zakona o stvarnim pravima ("Službene novine 

Federacije Bosne i Hercegovine", br. 66/13 i 

100/13), člana 13. Zakona o principima lokalne 

samouprave u Federaciji Bosne i Hercegovine 

("Službene novine Federacije Bosne i 

Hercegovine", broj 49/06) i člana 22. tačka 5. 

Statuta Općine Visoko ("Službeni glasnik 

Općine Visoko", broj 1/11 i 8/13), Općinsko 

vijeće Visoko na 17. sjednici održanoj 30.03. 

2018. godine donijelo je: 

 

O D L U K U 

o zamjeni nekretnina 

 

Ĉlan 1. 

Ovlašćuje se Općinska načelnica 

Visoko Amra Babić da može, u postupku 

neposredne pogodbe u svrhu izgradnje 

komunalne infrastrukture - rezervoara za vodu,  

zaključiti ugovor o zamjeni nekretnina i 

prenosu prava vlasništva na parceli k.č. 1764/2  

gradilište površine 150 m2 KO Gračanica za 

parcelu k.č. 1765/2 voćnjak 3.klase površine 

150 m2 vlasništvo udio 1/1 JU Medresa 

"Osman ef. Redžović", a sve prema jednakoj 

tržišnoj vrijednosti nekretnina koje su 

predmetom zamjene.   

Ugovorom o zamjeni nekretnina iz 

stava 1. ovog člana uspostavit će se i pravo 

služnosti kolskog prolaza preko parcele k.č. 

1765/3 vlasništvo JU Medresa "Osman ef. 

Redžović" (poslužno dobro)  u korist parcele 

1765/2 (povlasno dobro) upisane u KO 

Gračanica bez obaveze plaćanja naknade za 

uspostavljenu služnost.  

 

Ĉlan 2. 

Troškove notarske obrade i ovjere 

kupoprodajnog ugovora, obavezu plaćanja 

poreza na promet nekretnina  kao i sve druge 

troškove snose ugovarači solidarno. 

 

Ĉlan 3. 

 Ova odluka stupa na snagu danom 

objave u "Službenom glasniku Općine 

Visoko". 

 
Broj:  01/1-02-97/18                 PREDSJEDAVAJUĆI 

30.03.2018.godine                   Općinskog vijeća Visoko 

                                                    Bajro Fejzić, prof, s.r. 

 

 

16. 

Na osnovu člana 13. Zakona o principima 

lokalne samouprave u Federaciji Bosne i 

Hercegovine („Službene novine FBiH“, broj: 

49/06) i člana 22. 60. i 64. Statuta općine 

Visoko („Službeni glasnik općine Visoko“, 

broj: 1/11 i 8/13), Općinsko vijeće Visoko, na 

17. sjednici održanoj 30.03.2018. godine, 

donijelo je 

                                                       

O D L U K U 

o potvrĊivanju izmjene ĉlana Savjeta 

Mjesne zajednice Rosulje 

Ĉlan 1. 

          

            Šukriji Alajbegoviću, potpredsjedniku 

Savjeta Mjesne zajednice Rosulje prestaje 

mandat potpredsjednika Savjeta zbog smrti. 

 

Ĉlan 2. 

 

Općinsko vijeće Visoko potvrĊuje 

dodjelu mandata za ĉlana Savjeta Mjesne 

zajednice Rosulje Amiri Dţafić, kao 

slijedećem kandidatu sa najvećim brojem 

osvojenih glasova na listi predloženih 

kandidata za naseljeno mjesto - ulice: Carica, 

Gazi Husrevbega, H.Muzaferije, Kurtalića, 

Gradaščevića, M.Bašića, M.Hadžijahića, 

Paljika, Podkriž, Ševulje, Visočkih brigade, 

Vrančeva, R.Kadića.  

 

Ĉlan 3. 

        Ova Odluka stupa na snagu narednog 

dana od objavljivanja u „Službenom glasniku 

općine Visoko“. 

 

 
Broj:  01/1-02-98/18                PREDSJEDAVAJUĆI 

30.03.2018.godine                  Općinskog vijeća Visoko 

                                                    Bajro Fejzić, prof, s.r. 

 

 

17. 

Na osnovu člana 22. i 98. Statuta Općine 

Visoko (“Službeni glasnik Općine Visoko”, 

broj: 01/11 i 08/13), člana 2. Odluke o 

imenovanju predstavnika Općine Visoko u 

Skupštinu Društva Visokogas d.o.o. Visoko 

(„Službeni glasnik općine Visoko“, broj: 3/09 i 

5/09) i člana 6. Odluke o smanjenju broja 

članova Društva, promjeni naziva firme, 

promjeni sjedišta i proširenju djelatnosti 

Društva za gasifikaciju, distribuciju i promet 

gasa i opreme “Visokogas” d.o.o. Visoko 

(“Službeni glasnik Općine Visoko”, broj: 

10/13), Općinsko vijeće Visoko, na 17. 

sjednici, održanoj 30.03.2018. godine, donijelo 

je:  

Z A K L J U Ĉ A K 

o davanju ovlaštenja predstavniku Općine u 

Skupštini JP “Visoko Ekoenergija”  

d.o.o. Visoko za razrješenje ĉlana 

Nadzornog odbora 

JP “Visoko Ekoenergija” d.o.o. Visoko i 

imenovanje na kraći period 

 

I 

Općinsko vijeće Visoko ovlašćuje 

predstavnika Općine u Skupštini JP “Visoko 

Ekoenergija” d.o.o. Visoko da razriješi 

predsjednika Nadzornog odbora JP “Visoko 

Ekoenergija” d.o.o. Visoko, Nermina Kadrića, 

na lični zahtjev.  

II 

Općinsko vijeće Visoko ovlašćuje 

predstavnika Općine u Skupštini JP “Visoko 

Ekoenergija” d.o.o. Visoko da izvrši 

imenovanje Suade Koljenović za člana 

Nadzornog odbora JP “Visoko Ekoenergija” 

d.o.o. Visoko na kraći period, do konačnog 

imenovanja člana Nadzornog odbora JP 

“Visoko Ekoenergija” d.o.o. Visoko.  

III 

Općinsko vijeće nalaže predstavniku 

Općine u Skupštini JP “Visoko Ekoenergija” 

d.o.o. Visoko da najkasnije, u roku od 30 dana 

od dana donošenja ovog zaključka, na osnovu 

ovlašćenja datih u tačkama I i II ovog 

zaključka donese potrebne odluke.  

IV 

Općinsko vijeće ovlašćuje Općinsku 

načelnicu da u skladu sa Zakonom o 

ministarskim, vladinim i drugim imenovanjima 

Federacije Bosne i Hercegovine provede 

postupak i Općinskom vijeću dostavi prijedlog 

konačnog imenovanja člana Nadzornog odbora 

JP “Visoko Ekoenergija” d.o.o. Visoko.  

V 

Ovaj zaključak stupa na snagu danom 

donošenja i objavit će se u “Službenom 

glasniku Općine Visoko”  

 
Broj:  01/1-02-99/18                  PREDSJEDAVAJUĆI 

30.03.2018.godine                    Općinskog vijeća Visoko 

                                                     Bajro Fejzić, prof, s.r. 

18. 

Na osnovu člana 8. Zakona o 

ministarskim, vladinim i drugim imenovanjima 

Federacije Bosne i Hercegovine („Službene 

novine Federacije BiH“, broj 12/03, 34/03 i 

65/13), člana 22. Statuta općine Visoko 

(„Službeni glasnik općine Visoko“, broj: 01/11 

i 08/13), Općinsko vijeće Visoko, na 17. 

sjednici, održanoj 30.03.2018. godine, donijelo 

je: 

 

Z A K L J U Ĉ A K 

o utvrĊivanju i oglašavanju pozicija za 

ĉlana  

nadzornog odbora JP „Visoko Ekoenergija“ 

d.o.o. Visoko   

 

I 

 U skladu sa Zakonom o ministarskim, 

vladinim i drugim imenovanjima Federacije 

Bosne i Hercegovine („Službene noine FBiH“, 

broj 12/03, 34/03 i 65/13) utvrĎuju se 

upražnjene pozicije u nadzornim odborima 

javnih preduzeća općine Visoko, kako slijedi: 

 

Nadzorni odbor JP „Visoko Ekoenergija“ 

d.o.o. Visoko    1 ĉlan  

 

II 

 Općinsko vijeće Visoko daje 

ovlaštenje Općinskoj načelnici da u ime 

Osnivača javnih preduzeća Općine Visoko, 

provede otvoreni postupak izbora člana 

nadrzornog odbora JP „Visoko Ekoenergija“ 

d.o.o. Visoko i u skladu sa Zakonom o 

ministarskim, vladinim i drugim imenovanjima 

Federacije Bosne i Hercegovine („Službene 

novine Federacije BiH“, broj: 12/03, 34/03 i 

65/13), Općinskom vijeću Visoko predloži 

imenovanje člana nadzornog odbora. 

 

III 

 UtvrĎuje se potreba raspisivanja oglasa 

za popunu pozicije člana u nadzornom odboru 

JP „Visoko Ekoenergija“ d.o.o. Visoko iz 

tačke I ovog Zaključka. 

 Oglas za popunu pozicija iz tačke I 

ovog Zaključka objavit će se u: 

a) Službenim novinama Federacije 

Bosne i Hercegovine, 

b) Dnevnim novinama OsloboĎenje, 

c) Web stranici Općine Visoko, 

www.visoko.gov.ba. 

 

IV 

 Krajnji rok za podnošenje prijava na 

upražnjenu poziciju je 15 dana od dana 

objavljivanja, računajući od datuma objave 

oglasa u glasilu koje kasnije objavi oglas. 

 

V  

 Za provoĎenje ovog zaključka 

zadužuje se Općinska načelnica i Služba za 

poslove Općinskog načelnika/načelnice i 

Općinskog vijeća Visoko. 

 

VI 

 Zaključak stupa na snagu danom 

donošenja i objaviće se u „Službenom glasniku 

općine Visoko“. 

 
Broj:  01/1-02-100/18                PREDSJEDAVAJUĆI 

30.03.2018.godine                    Općinskog vijeća Visoko 

                                                      Bajro Fejzić, prof, s.r. 

 

 

19. 

Na osnovu člana 7. Zakona o ministarskim, 

vladinim i drugim imenovanjima Federacije 

Bosne i Hercegovine („Službene novine 

Federacije BiH“, broj: 12/03, 34/03 i 65/13), 

člana 22. Statuta općine Visoko („Službeni 

glasnik općine Visoko“, broj: 01/11 i 08/13), 

Općinsko vijeće Visoko, na 17.sjednici, 

održanoj 30.03.2018. godine, donijelo je: 

 

Z A K L J U Ĉ A K 

o standardima i kriterijima za imenovanje 

ĉlana Nadzornog odbora JP „Visoko 

Ekoenergija“ d.o.o. Visoko 

 

  

I 

 Ovim zaključkom utvrĎuju se 

standardi i kriteriji za imenovanje na poziciju 

člana Nadzornog odbora JP „Visoko 

Ekoenergija“ d.o.o. Visoko 

 

1. Nadzorni odbor JP „Visoko 

Ekoenergija“ d.o.o. Visoko 1 ĉlan

  

 

Mandat člana nadzornog odbora je 4 

godine, odnosno do isteka mandata članova 

Nadzornog odbora imenovanih 01.11.2017. 

godine. 

II 

 Kandidat za imenovanja na poziciju 

člana nadzornog odbora JP „Visoko 

Ekoenergija“ d.o.o. Visoko treba da 

ispunjavaju opće i posebne uslove za 

imenovanje koji su utvrĎeni ovim zaključkom. 

  

Opći uslovi za imenovanje su: 
1. da je državljanin Bosne i Hercegovine, 

2. da je stariji od 18 godina, 

3. da nije otpušten iz državne službe kao 

rezultat disciplinske mjere (bilo na 

nivou države ili entiteta) u periodu od 

tri godine prije dana objavljivanja 

upražnjene pozicije, 

4. da nije pod optužnicom MeĎunarodnog 

suda za ratne zločine u bivšoj 

Jugoslaviji (član IX.1.Ustava Bosne i 

Hercegovine), 

5. da nije u funkciji u političkoj stranci u 

smisli člana 5. Zakona o ministarskim, 

vladinim i drugim imenovanjima 

Federacije BiH („Službene novine 

FBiH“: broj:12/03, 34/03 i 65/13),  

6. da nije izabrani zvaničnik, nosilac 

izvršnih funkcija ili savjetnik u smislu 

Zakona o sukobu interesa u organima 

vlasti u Federaciji BiH („Službeni 

glasnik BiH“, broj 70/08), 

7. da nije član nadzornog ili upravnog 

odbora u više od jednog privrednog 

društva ili institucije ili ukoliko jeste 

kandidat će dostaviti ovjerenu izjavu 

da će po konačnom imenovanju 

odstupiti sa jedne pozicije u roku od tri 

(3) dana od dana imenovanja, 

8. da nema privatni finansijski interes u u 

javnom preduzeću za koje se kandiduje 

9. da nije osuĎivan za krivično djelo i za 

privredni prestup nespojiv s dužnošću 

u nadzornom odboru u koji se 

kandiduje, pet godina od dana 

pravosnažnosti presude, isključujući 

vrijeme zatvorske kazne, 

10. da nije lice kojem je pravosnažnom 

presudom suda zabranjeno obavljanje 

aktivnosti u nadležnosti nadzornog 

odbora, 

11. da nije osoba starija od 65 godina na 

dan imenovanja. 

 

Posebni uslovi za imenovanje su: 

1. da ima visoku stručnu spremu VII 

stepena, odnosno visoko obrazvanje 

prvog, drugog ili trećeg ciklusa studija 

po bolonjskom sistemu studiranja,   

2. da ima najmanje 3 godine radnog staža 

nakon sticanja zvanja sa VSS, 

3. da nije na poziciji direktora ili člana 

uprave javnog preduzeća u okviru 

kojeg se kandiduje, ili drugog 

privrednog društva ili institucije sa 

većinskim državnim kapitalom 

4. da posjeduje stručno znanje iz oblasti 

društvenih ili tehničkih nauka vezanih 

za oblast privrede, 

5. da posjeduje znanje iz oblasti rada i 

organizacije preduzeća, 

6. da posjeduje sposobnost za savjesno, 

odlučno i odgovorno obavljanje 

upražnjene pozicije, 

7. da posjeduje sposobnost nepristrasnog 

donošenja odluka, 

8. da posjeduje komunikacijske i 

organizacijske sposobnosti,  

9. da posjeduje sposobnost upravljanja 

finansijskim i ljudskim resursima i 

naklonjenost timskom radu, rezultati 

rada ostvareni tokom poslovne 

karijere. 

 

IV 

 Na osnovu ovog zaključka, Općinska 

načelnica će imenovati Komisiju za izbor i 

provesti postupak u skladu sa Zakonom o 

ministarskim, vladinim i drugim imenovanjima 

u Federaciji BiH, te Općinskom vijeću 

predložiti imenovanje člana Nadzornog odbora 

JP “Visoko Ekoenergija” d.o.o. Visoko. 

 

V 

 Ovaj zaključak stupa na snagu danom 

donošenja, a objavit će se u „Službenom 

glasniku Općine Visoko“. 

 
Broj:  01/1-02-101/18                PREDSJEDAVAJUĆI 

30.03.2018.godine                    Općinskog vijeća Visoko 

                                                     Bajro Fejzić, prof, s.r. 

